
Dumbraziun da lufs-tscherver
Il cantun ha iniziau in grond project da monitoring

� En cooperaziun culla Kora organi-
sescha igl Uffeci per catscha e pesca
dilGrischunquestaprimavera inmoni-
toringdavart il luf-tscherver. Lafinami-
ra ei d’eruir cons lufs-tscherver ch’ei
dat el territori dalla Surselva entochen
en Tumliasca. Sco quei ch’igl uffeci ha
informau quels dis las vischnauncas e las
secziuns da catschadurs dil perimeter dil
monitoring che pertucca la Surselva,
Stussavgia, la Muntogna ed il Plaun sen-
za Domat, ei il project lantschaus. Ense-
men cul Post da coordinaziun per ecolo-
gia d’animals da rapina e management
dalla selvschina (Kora) duei vegnir recal-
tgau novas enconuschientschas davart la
derasaziun dil luf-tscherver. «La finami-
ra dil project cun fototraplas ei da recalt-
gar datas davart il territori dils singuls
lufs-tscherver, il diember da quels e cons
che sesanflan sin ina surfatscha specifi-
ca», scriva il cau digl uffeci, Adrian Ar-
quint ella circulara.

Biaras cameras
Tut en tut vegn installau 77 fototraplas
tenor in raster fixau e cun risguard dallas
zonas da ruaus. Las cameras ein vegnidas
montadas dils 10 entochen ils 18 da fev-
rer 2021. Ellas ein en funcziun ils pro-
xims dus meins e vegnan allura puspei
demontadas ils 19 d’avrel 2021. Grazia a
lur muster dil peil sa mintga singul luf-
tscherver vegnir indentificaus sin funda-
ment dallas fotografias. Cun agid dallas
datas recaltgadas cun quei monitoring
vegn ei ad esser pusseivel d’eruir la gron-
dezia dalla populaziun ed aschia da me-
nar ina statistica cunscienziusa.

Tablas
d’informaziun

Sco quei ch’igl uffeci scriva, vegnan era
auters animals da rapina gronds ni autras
specias dalla selvaschina sco era animals
da casa fotografai en quei connex.Tschaf-
fai dallas cameras vegnan denton era
carstgauns ch’ein sin viadi en quels terri-
toris. «Quellas fotos vegnan stizzadas im-
mediat», puntueschaAdrianArquint. En
mintga liug, sco era sin vias che meinan
en loghens cun fototraplas ei vegniu
montau tablas d’informaziun. Quellas
dattan sclariment davart il project da
monitoring. La stad 2021 quenta igl Uf-
feci per catscha e pesca dil cantun Gri-
schun d’esser en possess dils resultats da-
vart quei project, denter auter secapescha
cons animals che vivan els differents pe-
rimeters.

Il luf-tscherver ei sederasaus
Il luf-tscherver ei returnaus el Grischun,
respectiv en Surselva, avon biebein 20
onns. Ils 12 da matg 1999 ein las reston-
zas d’in ansiel-camutsch vegnidas anfla-
das ellaVal Cristallina e las examinaziuns
da quellas han allura mussau ch’el era
staus l’unfrenda d’in luf-tscherver. Quei
ei stau igl emprem clarmussament dil re-
tuorn da quei animal da rapina sisum la
Surselva. Cons lufs-tscherver che vivan il
mument el Grischun ei buca dil tut clar.
Ils davos onns ha ei dau repetidamein ob-
servaziuns da singuls, mo era da famigli-
as da lufs-tscherver. Igl atun 2013 eis ei
reussiu alla survigilonza da catscha da fo-
tografar cun ina fototrapla per l’empre-
ma ga ina famiglia da lufs-tscherver,
numnadamein ina femella cun dus pigns
el territori da Sumvitg/Clavadi.

Igl ei stau l’emprema ga suenter 150
onns ch’ins ha constatau ina reproduczi-
un da lufs-tscherver el cantun Grischun.
Il territori principal dil luf-tscherver el
Grischun ei da sum la Surselva entochen
la Tumliasca.

La carta muossa ils secturs che vegnan survigilai ils proxims dus meins cun fototraplas. MAD

� TIR

Distincziun per la giuvna tiradura Annina Tomaschett
(fmr/hh) Annina Tomaschett da Trun ha
obteniu il premi dallamegliera tiradura gi-
uvna grischunadigl onn2020.Ella ha sur-
vegniu la distincziun surdada per la secun-
da ga ella categoria sut 21 onns. Annina
Tomaschett ha sittau ils davos onns regu-
larmein fetg buns resultats e ha aschia era
saviu separticipar a concurrenzas interna-
ziunalas. Ella appartegn al cader naziunal
da buis cun 50meters. Igl avrel entscheiva
ella culla scola da recruta dil sport d’elita a
Magglingen. Tiradur grischun dall’elita
digl onn 2020 daventa Lars Färber da Fa-
vugn, medemamein in tiradur cun caliber
pign silla distanza da 50meters. Era el ap-
partegn al cader naziunal. Per Lars Färber
ei quei gia il secund tetel sco tiradur gri-
schun suenter 2005. Quei premi ei vegni-
us surdaus giaper la 31avla gadall’Associa-
ziun dil tir da sport dilGrischun.Muort la
pandemia dil coronavirus eis ei buca stau
pusseivel da far ina surdada publica dils
premis. Ils dus undrai han tonaton obte-
niu las cristallas sco simbol dil premi. Honur per la tiradura giuvna Annina Tomaschett da Trun. MAD

Il luf-tscherver ei turnaus en Surselva avon biebein 20 onns. FOTO GABI EUGSTER/SOMEDIA

